
Мухаллад ибн Ҳусайн айтади: «Басрада Шаддод деган киши бор эди. У
мохов касаллигига йўлиқиб, оёқлари кесилди. Ҳасан Басрийнинг бир неча
шогирдлари уни кўргани келиб, ҳузурига киришди. Ҳол-аҳвол сўрашган
эди, Шаддод: «Аҳволим яхши, оёғим кесилганидан бери бирор кеча ҳам
қолдирмай зиммамдаги вазифаларимни бажариб келяпман. Фақат жамоат
намозига қатнаша олмаётганим мени қийнаяпти», деди».

